
У межах дыпломанага праэктавання была распрацавана канцэпцыя 

Нацыянальнага музея культуры Беларусі, які ўяўляе сабой музейна-

экспазіцыйны цэнтр з прасторай для адукацыі, вывучэння і распаўсюджвання 

нацыянальных ідэй. Мэтай усяго комплексу і працы, якая будзе ў ім 

праходзіць, – гэта захоўванне, даследванне і перадача культурных традыцый. 

Будынак складаецца з трох аб’ёмаў, аб’яднаных трыма гарызантальнымі 

стужкамі. Гэтая трохчасткавасць адлюстроўвае сабой мінулае, сучаснае і 

будучыню, якія заўсёды існуюць разам агульнай ”ракой часу” і ніколі не 

аддзяляюцца адзін ад аднаго. У першым аб’ёме знаходзіцца асноўная 

экспазіцыя, прысвечаная з’яўленню і развіццю беларускай культуры, яна 

бесперапыннай стужкай падымаецца праз усі паверхі, адлюстроўваюцы цяжкі, 

але паступовы працэс фарміравання беларускай культуры і дзяржаўнасці,  у 

другім – памяшканні для заняткаў і лекцый, прысвечанных культуры, 

мастацтву, літаратуры, мове і рамёствам, якімі займаліся нашы продкі, апошні, 

трэці, аб’ём уяўляе сабой прастору з заламі для незалежных і тэматычных 

экспазіцый, а таксама памяшканнямі для даследванняў у галінах мастацтва, 

літаратуры і культуры Беларусі.  

Актуальнасць гэтай тэмы заключаецца ў тым, што на дадзены момант у 

Беларусі існуе мноства розных музеяў: Музей гісторыі НАН Беларусі, Музей 

старажытнабеларускай культуры НАН Беларусі, Музей гісторыі ВАВ, 

Нацыянальны мастацкі музей і г.д., але пры гэтым не існуе адасобленнага 

будынка прысвечанага менавіта беларускай культуры, які бы і сам 

адлюстроўваў самабытнасць беларускай культуры, яе характэрныя рысы і 

даваў прастору для даследванняў і захоўвання тых матэрыялаў што захаваліся. 

На дадзены момант неабходна стварыць месца ў якім будзе магчымасць 

правядзення выстаў, заняткаў, семінараў, лекцый, даследванняў, навучання 

традыцыйным рамествам. Таксама вельмі важна, каб усё гэта было разам, у 

адной звязцы і ў зручнай даступнасці, як для жыхароў, так і для турыстаў. 

